
Ushbu to‗plamda ―Ijodkor o‗qituvchi ‖ ilmiy-uslubiy jurnaliga kelib tushgan 

tezis va maqolalar o‗rin olgan.  

Mazkur jurnalda zamonaviy ta‘lim tizimini rivojlantirish jarayonida 

innovatsion ta‘lim texnologiyalarini joriy etish va loyihalashtirish, integratsion 

ta‘limni rivojlantirishda yo‗nalishlar bo‗yicha kreativ g‘oyalar, takliflar va 

yechimlarni amalga oshirish maqsad qilib olingan. Mazkur jurnal 

materiallaridan OTM professor-o‗qituvchilari, akademik litsey va kasb-hunar 

kollejlari va umumta‘lim maktab o‗qituvchilari, mustaqil tadqiqotchilar, 

magistrantlar, ilmiy xodimlar, iqtidorli talabalar hamda shu sohada ilmiy ish 

olib borayotgan tadqiqotchilar foydalaishlari mumkin. 

 

Eslatma! Jurnal materiallari to„plamiga kiritilgan maqolalardagi raqamlar, 
ma‟lumotlar haqqoniyligiga va keltirilgan iqtiboslar to„g‟riligiga mualliflar shaxsan 
javobgardirlar. 

ТЕХНОЛОГИК ТАЪЛИМ СИФАТИНИ ОШИРИШДА БЎЛАЖАК 

ЎҚИТУВЧИ КАСБИЙ КОМПЕТЕНЦИЯСИНИНГ ЎРНИ 

 

Абдуллаев С.Х. 

НВХТХҚТМОМ доценти, 

Турсунова Ш.Б. 

НамДУ таянч докторанти 

 

Аннотация: Ушбу мақолада педагогик кадрлар тайѐргарлиги сифатини 

сезиларли даражада ошириш учун педагогик ва техник билимлар синтезини 

таъминлаш зарур. Бўлажак технологик  таълим ўқитувчисини касбий 

шакллантириш педагогик ва техник билимларни фан, таълим, техника, 

технология ва ишлаб чикариш иқтисодиѐти соҳаларидаги ўзгаришларга 

асосланган интеграцияси таълим жараѐнининг самарадорлигини 

таъминлашга хизмат қилади. 

Калит сўзлар: интеллектуал, компетентлик, малака, билим,кўникма, 

интеграция,технология, модернизация, маҳорат, ўқув-методик, креатив, 

коммуникатив, борлиқ, эвристик.    

 

Замонавий жамиятда таълим тизимини ривожлантиришнинг стратегик 

йўналиши - бу инсоннинг турли соҳаларда мақсадли мустақил фаолияти 

асосида унинг интеллектуал ва аҳлоқий ривожланишидир. Жахоннинг 

ривожланган давлатлари қатори мамлакатимизда ҳам таълимдаги ислоҳотлар 

жараѐнида мустақил таълимни рағбатлантириш мухим йўналиш сифатида 

қаралмоқда. Мутахассиснинг касбий компетенцияси шахснинг мураккаб 

тузилмаси бўлиб, унинг фаолиятини аниқлаб беради ва умуммаданий, касбий 

билимлар, маҳорат, кўникмалар, касбий ижодий ѐндашув, шахснинг ижтимоий 

йўналтирилганлиги, умуман, касбий вазифалар самараси ечим топишни 

таъминловчи мажмуадир. Мазмун-моҳиятига кўра, мутахассиснинг касбий 

компетенцияси билимлардан иборат: функционал (турли фан соҳаларини 

ташкил этиш принциплари хақидаги билимлар) ҳаракат ҳақидаги амалий 

билимлар (методик ва технологик) ҳамда шахснинг ўз билимларидан иборат. 

Буларнинг натижасида мутахассиснинг касбий, коммуникативлик маҳорати ва 

кўникмалари шаклланади, лойиҳалаш, тажрибавий ва технологик 

вазифаларни ижобий ечиш имкониятлари пайдо бўлади. Янгиланган таълим 

тизимини жорий этишда хар бир бўлажак ўқитувчининг ўз фанига ва баркамол 

авлод таълим тарбиясига оид касбий компетентлигини шакллантириш ва 

уларни педагогик фаолиятда изчил қўллай билиш маҳоратига эга бўлиши 

бугунги куннинг муҳим талабидир. Технологик таълим ўқитувчисини касбий-

педагогик тайѐрлаш сифатини тубдан ошириш унинг мазмуни билан бевосита 

боғлиқдир. Педагогик кадрлар тайѐргарлиги сифатини сезиларли даражада 

ошириш учун педагогик ва техник билимлар синтезини таъминлаш зарур. 

Бўлажак технологик  таълим ўқитувчисини касбий шакллантириш педагогик ва 

техник билимларни фан, таълим, техника, технология ва ишлаб чикариш 

иқтисодиѐти соҳаларидаги ўзгаришларга асосланган интеграцияси таълим 

жараѐнининг самарадорлигини таъминлашга хизмат қилади. Ушбу жараѐн 

бўлажак технологик таълим ўқитувчисини тайѐрлаш мазмунини асослаш ва 

касбий компетентлигини шакллантириш технологиясини яратишда муайян 

ўзгаришларни амалга ошириш заруриятини келтириб чиқаради. Бўлажак 

технологик таълим ўқитувчисининг касбий компетентлигини шакллантириш 

муаммосини ўрганиш ишига бир катор илмий ишлар бағишланган. Бироқ бу 

муаммонинг турли жиҳатлари ва аспектларига олимларнинг қизиқишлари 

камаймаяпти, бу эса узлуксиз таълим тизимини модернизациялаш ва 

ривожлантиришнинг ҳозирги замон босқичида алоҳида аҳамиятга эгалигидан 

ва унинг долзарблигидан гувоҳлик беради. Назарий манбалар мазмуни билан 

танишиш, олий таълим муассасалари фаолиятини ўрганиш ва далилларни 

тахлил этиш технологик таълими ўқитувчиларини касбий компетентлигини 

шакллантиришда бир қатор қарама-қаршиликлар мавжудлигини кўрсатди, 

ҳусусан:  

- олий таълим муассасаси битирувчисининг етук мутахассис маълумоти 

даражаси билан Давлат таълим стандартининг модернизациялашган мазмуни 

ва хажмига қўйилаѐтган меъѐрий талаблар ҳамда унинг шахсий 

имкониятларини рўѐбга чиқариш даражаси ўртасида;  

- олий таълим муассасаларида технологик таълим ўқитувчилари касбий 

компетентлигини шакллантириш жараѐнида қўлланилаѐтган анъанавий ҳамда 

инновацион методлар ўртасида;  

- ўқитувчи шахси ва унинг касбий компетентлигини шакллантиришда 

педагогик жиҳатдан қўллаб-қувватлашга қаратилган олий таълим 

муассасалари фаолияти билан талабани бўлажак ўқитувчи сифатида 

тайѐрлаш жараѐнини ривожлантириш механизми ҳамда қонуниятлари 

ўртасида;  

- педагогик туркум фанларнинг технологик  таълим ўқитувчиси шахсий 

ҳамда касбий компетентлигини шакллантириш борасида умумкасбий ва 

мутахассислик фанлари билан интеграциялаш имкониятларидан етарлича 

фойдаланилмаѐтганлиги ўртасида;  

- илмий-техник тараққиѐт, янгиланиб бораѐтган жамиятнинг маҳоратли 

педагог шахсига нисбатан ортиб борувчи талаблари билан технологик таълим 

ўқитувчилари касбий компетентлигини шакллантириш асосий қисмининг ўз-

ўзини ривожлантириб бориш шароитида фаолият юритишга тайѐр 

эмасликлари ўртасидаги зиддият кабиларни кўрсатиш мумкин. 

Бу каби қарама-қаршиликларни бартараф этиш йўлларидан бири бўлажак 

ўқитувчиларни касбий компетентликларини шакллантиришдан иборатдир.  

Бўлажак технологик таълим ўқитувчиларини касбий компетентлигини 

шакллантириш, олий таълим муассасаларида уларнинг касбий ва шахсий 

камолотини таъминлаш учун зарур педагогик шарт-шароитларни яратиш, 

технологик таълим ўқитувчиларини тайѐрлаш мазмуни ва тузилмасини 

модернизациялаш, психологик-педагогик шароитларини аниқлаш ҳамда унинг 

сифатини назорат қилиш ва баҳолаш механизмини ишлаб чиқиш орқали 

мутахассис компетентлигини шакллантиришнинг асосий мақсадини 

белгилайди. Таълим жараѐнини такомиллаштиришнинг муҳим омили олий 

таълим тизимида технологик таълим ўқитувчилари касбий компетентлигини 

юқори даражада шакллантирилиши билан узвий боғлиқ. Шу сабабли, 

замонавий таълим технологиялари имкониятларидан ҳамда яратилаѐтган 

ўқув услубий мажмуалардан унумли фойдаланиш негизида технологик таълим 

ўқитувчилари касбий компетентлигини шакллантириш жараѐнининг назарий 

ҳамда амалий асосларини яратиш долзарб вазифалардан бири эканлигини 

белгилайди. Шу муносабат билан технологик  таълими ўқитувчиларини олий 

таълим муассасасида тайѐрлаш давридан талаб қилинадиган касбий 

компетентлик даражасини таъминлайдиган янгича ѐндашувларни илмий 

асослаш долзарб вазифа бўлиб келмокда. Мутахассисларни касбий жиҳатдан 

тайѐрлаш борасида хорижий мамлакатларда амалда бўлган таълим 

мазмунини бевосита ўрганиши шуни кўрсатдики, Ғарб мамлакатларида асосий 

ўринни мутахассиснинг компетентлик малака даражаси эгаллайди. 

Республикамизнинг миллий таълим тизими моҳиятига кўра таълим 

мазмунининг минимал талаблари билим, кўникма ва малакага асосланади. 

Агарда «компетент» ва «компетентлик» тушунчаларининг этимологик 

тахлилига назар ташласак, улар тасодифан юзага келмаганлигини англаш 

мумкин. Компетентлик талаба томонидан алоҳида билим ва малакаларни 

эгалланишини эмас, балки ҳар бир мустақил йўналиш бўйича интегратив 

билимлар ва ҳаракатларнинг ўзлаштирилишини назарда тутади. 

Битирувчиларнинг касбий тайѐргарлиги даражасига қўйилувчи талаблар 

нуқтаи назаридан компетентлик талабаларнинг муайян вазиятларда билим, 

малака ва фаолият усуллари тўпламини мақсадга мувофиқ қўллаш 

қобилиятини англатади.  

Компетентлик - бу талабанинг шахсий ва ижтимоий аҳамиятга эга касбий 

фаолиятини амалга оширилиши учун зарур бўлган билим, кўникма ва 

малакаларнинг эгалланиши ҳамда уларни касбий фаолиятда қўллай олиши 

билан ифодаланади. Мазкур ўринда «компетентлик» тушунчасининг моҳияти 

ҳам тўла очилади, у қуйидаги икки кўринишда намоѐн бўлади:  

- компетентлик талабаларнинг шахсий сифатлари тўплами 

-  касбий соҳанинг таянч талаблари сифатида.  

Таълим мазмунининг ўқув режадаги фанлар блоклари (барча фанлар 

учун), фанлараро (фанлар тўплами учун) ва предметли (маълум бир фан 

учун) тарзда гуруҳланганлиги боис қуйидаги уч даражани намоѐн этувчи 

компетентликни эътироф этиб ўтамиз: - таянч компетентлик (таълимнинг 

гуманитар, ижтимоий иқтисодий мазмунига кўра); - фанлараро компетентлик 

(умумкасбий тайѐргарликнинг ўқув фанлари ва таълим блокларининг маълум 

доирлигига кўра); - битта предмет(фан) бўйича компетентлиги (махсус ўқув 

фани доирасида аниқ ва маълум имкониятга эгалигига кўра). Шундай қилиб, 

таянч компетентлик олий педагогик таълимнинг ҳар бир босқичи учун таълим 

блоклари ва ўқув фанлари даражасида аниқланади. Таянч компетентлик 

тартибини белгилашда касбий педагогик таълимнинг асосий мақсадларига 

мувофиқ ижтимоий ва шахсий тажрибанинг моҳияти, ижтимоий жамиятда 

касбий фаолиятни ташкил этиш жараѐнида ҳаѐтий кўникмаларни эгаллашга 

имкон берувчи асосий турлар муҳим аҳамият касб этади. Ушбу нуқтаи 

назардан улар қуйидаги компетентлик турларига бўлинади:  

1.Яхлит-мазмунли компетентлик. Бу талабанинг қадриятли йўналишлари 

билан боғлиқ, унинг ижтимоий борлиқни ҳис эта билиши ва тушуниш 

қобилияти, мустақил ҳаѐт йўлини топа олиши, ўзининг ижтимоий жамиятдаги 

роли ва ўрнини англаб олиши, ҳаракатларни ташкил этишда аниқ мақсадни 

белгилаш ҳамда қарор қабул қилиш малакаси, дунѐқараши билан боғлик 

компетентлик, у талаба учун ўқув ва бошка вазиятларда ўзини аниқлаш 

механизмини таъминлайди. Талабанинг индивидуал таълим йўналиши ва 

унинг хаѐтий фаолиятининг умумий дастури ана шу компетентликка боғлиқ.  

2. Ижтимоий-маданий компетентлик. Талаба чуқур ўзлаштириши зарур 

бўлган билим ва фаолият тажрибасининг доираси бўлиб, миллий ва 

умуминсоний маданиятлар ҳусусиятлари, инсон ва инсоният хаѐтининг 

маънавий-ахлоқий асослари, оилавий ва ижтимоий анъаналарнинг маданий 

асослари, инсон хаѐтида фан ва диннинг роли, уларнинг моддий борлиққа 

таъсири, турмуш ва дам олиш борасидаги билимлар, масалан, бўш вақтни 

самарали ташкил этиш усулларини билиши.  

3. Ўқув-билиш компетентлиги, бу талабанинг ўрганилаѐтган аниқ 

объектлар билан боғлиқ  мантиқий, методологик ва ижтимоий фаолияти 

элементларидан иборат бўлган мустақил фикрлаш компетентликларининг 

тўплами бўлиб, унга мақсадни кўра билиш, фаолиятни режалаштириш, унинг 

мазмунини таҳлил қилиш, рефлексия, фаолиятга шахсий баҳо бериш 

борасидаги билим ва малакалар киради. Ўрганилаѐтган объектларга нисбатан 

талабаларни креатив кўникмалари, яъни билимларни бевосита борлиқдан 

олиш, ностандарт вазиятларда муаммони ҳал этишнинг ҳаракат усуллари ва 

эвристик методларини эгаллайди.  

4. Ахборот олиш компетентлиги. Аудио-видео кўрсатув воситалари ва 

ахборот технологиялари ѐрдамида мустақил изланиш, таҳлил қилиш ва зарур 

ахборотларни танлаб олиш, уларни ўзгартириш, сақлаш ва узатиш маҳорати 

шакллантирилади. Ушбу компетентлик талабанинг ўқув фанлари асосларини 

муҳим ахборотлар асосида ўзлаштиришини таъминлайди.  

5. Коммуникатив компетентлик. Таълим олувчилар билан ўзаро 

муносабатлар, уларнинг усуллари, мулоқот жараѐнида устувор ўрин тутувчи 

тилни ўзлаштириш, гуруҳларда ишлаш кўникмалари, жамоада турли хил 

маьнавий-маьрифий тадбирларни ташкил қилиш ва ўтказишни билишни ўз 

ичига олади.  

6. Ижтимоий-фаолиятли компетентлик фуқаролик (фуқаро, кузатувчи, 

сайловчи, вакил вазифасини бажарувчи), ижтимоий меҳнат сохаси 

(истеъмолчи, харидор, мижоз, ишлаб чиқарувчи ҳуқуқлари), оилавий 

муносабатлар ва мажбуриятлар, иқтисод ва хуқуқ масалалари, касбий, 

шунингдек, шахсий мавқеини аниклаш борасидаги билим ва тажрибаларни 

эгаллаш(ҳусусан, меҳнат бозоридаги мавжуд вазиятни тахлил қилиш, шахсий 

ва ижтимоий манфаатларни кўзлаб, ҳаракат қилиш маҳорати, меҳнат ҳамда 

фуқаролик муносабатларининг одобини билиш)ни англатади.  

7. Амалий фаолиятга оид компетентликда бир ҳаракат ҳолатидан иккинчи 

ҳаракат ҳолатига кўчира олиш, ҳаракат ва амалларни янги вазиятларда 

қўллай олиш, янги ахборотлар ичида тез йўналиш олиш кўникмалари 

тушунилади.  

Мутахассисни тайѐрлашнинг бўлажак касбни эгаллаш бўйича ўқув ва 

билиш фаолиятини ўз ичига оладиган меъѐрий моделини кўриб чиқиш 

мақсадга мувофиқдир. У олий таълим муассасаси битирувчиси тегишли 

йўналиш ва тайѐргарлик даражасининг малакавий ҳарактеристикасида 

ифодаланган ва илмий асосланган билим, кўникма ва малакалар шахснинг 

касбий муҳим ҳислатлари таркибини акс эттиради. Жумладан, технологик 

таълим таълим йўшалиши бўйича ўқитувчи малакасини олган олий таьлим 

муассасаси битирувчиси: давлат таълим стандартлари талабларига мувофик 

равишда педагогик фаолият олиб боришга тайѐр бўлиши, юқори назарий ва 

амалий тайѐргарлик даражасини таъминлайдиган замонавий ўқитиш 

технологияларидан фойдаланиши, таълим дастурларини ишлаб чиқишда 

иштирок этиши, уларни ўқув режаси ва ўқув жараѐнига мувофиқ равишда тўла 

ҳажмда амалга оширилиши учун масъул бўлиши, таълим олувчиларнинг 

билим, кўникма ва малакаларини назорат этишни ташкил этиши, олинган 

билимларни амалий фаолиятда қўллашга уларни тайѐрлаши ва таълим 

олувчиларнинг мустақил ишларини назорат қилиши, аниқ ўқув  фани ўқув-

методик жиҳозланишининг базасини яратиши; таълим муассасасининг илмий-

методик фаолиятида иштирок этиши, синф рахбари вазифасини бажариши, 

таълим олувчилар билан тарбиявий ишни ташкил этиши ва ўтказиши, ўқув 

режалари ва дастурларининг бажарилишини таъминлаши, таълим интизомини 

таъминлаши, таълим олувчиларнинг ҳуқуқлари ва эркинликларига риоя этиши, 

ўз касбий малакасини ошириши лозим. Мутахассиснинг малакавий тавсифида, 

таьлим йўналиши бўйича бакалаврларни тайѐрлаш мазмуни асосан бўлажак 

ўқитувчи билимининг фаолиятли-ижодий аспекта билан ифодаланган ва у 

ўрта махсус касб-ҳунар таълимининг касбий вазифаларини яхлит ҳал этиш 

тажрибасини назарда тутади. Касбий компетентлилик мутахассис фаолиятини 

ва унинг ички тузилиши муҳим ҳарактеристикаларини акс эттиришга таянади 

деб тушунишга асосланган ҳолда, касбий компетентлилик структурасини унинг 

асосий компонентларини тавсифлаш нуқтаи назаридан ойдинлаштириш 

мумкин. Педагогик фаолиятга нисбатан унинг компонентларини педагог 

фаолиятининг нисбатан мустақил функционал турлари сифатида ажратиш 

ѐндашуви устун туради Психологлар Л.С.Виготский, А.Н.Леонтьев, 

П.Я.Гольперин ишларига таянадиган фаолиятли ѐндашувни изчил амалга 

оширилиши олий таълим муассасасида ўқитиш мақсади сифатида ўқитиш 

субъектида маълум фаолиятни бажаришда касбий тайѐргарликни 

тарбиялашни кўзда тутади. У ҳолда олий таьлим муассасаларида ўқитишнинг 

асосий натижаси талабаларда касбий вазифаларни амалга ошириш, фаолият 

масалаларини ҳал этиш билимларини шакллантиришдан иборат бўлади. 

Масаланинг бундай воситалар, методларга ва талабада фаолиятнинг маълум 

турини тарбиялашни амалга ошираѐтган ўқитувчининг билимларига ҳам 

бошқача ѐндашувни талаб этади. Фаолиятли ѐндашувнинг амалга 

оширилишига Б.Джураеванинг фикри кўп даражада мос келади: у ўқитувчи 

фаолиятининг ушбу турларини ажратади: ўқув-методик, креатив, 

коммуникатив-ташкилий.  

Педагогик фаолиятнинг структуравий элементлари сифатида 

қуйидагилар келади:  

1. Мазкур фан учун ҳос бўлган билимлар таркибини мутахассис касбий 

фаолиятининг типик масалалари структурасига интеграциялаш. Ўқув фанини 

ўқитиш мақсадларини ишлаб чиқиш ва таснифлаш. 

 2. Фаннинг ўқув-методик мазмунини танлаш ва ўқитиш дастурини 

талабаларнинг билиш фаолиятлари элементлари бўйича ѐйиш. 

 3. Креатив фаолият - барча ажратилган мавзулар бўйича ўқув дастурига 

мувофиқ равишда ўқув-методик таъминотни ишлаб чикиш.  

4. Талаба ва ўқитувчи ўзаро ишлашининг коммуникатив ташкилий 

аспектларини талабаларнинг ўзича бошқариладиган иши жараѐнида ишлаб 

чиқиш.  

Бундай ѐндашувда эътибор талабаларнинг ўзича бошқариладиган ўқув 

фаолияти жараѐнида ўқитувчи ва талабаларнинг ўзаро ишлашларини ташкил 

этиш заруратига қаратилган. Фаолиятнинг бу турлари касбий-йўналтирилган 

ўқитиш технологиясини лойиҳалаш, тузиш ва амалга оширишда укитувчи 

томонидан бутунлай ва тўла амалга оширилади. Муаллиф томонидан таклиф 

этилган ѐндашув унинг элементлари тўлалигига даъво қилолмайди, чунки 

педагогик маданият фаолиятнинг барча томонлари ва соҳалари етарлича 

аниқ очиб берилмаган. Масалан, педагогик ҳодисаларга илмий ѐндашувнинг 

амалга оширилиши педагогда эвристик изланиш билимларини, илмий-

педагогик тадқиқот методларини, шу жумладан шахсий тажрибаси ва 

бошқаларнинг тажрибасини таҳлил қилишни эгаллаганликни талаб қилади, бу 

эса тадқиқот, рефлексив ва бошка вазифаларни амалга ошириш билимини 

назарда тутади. Ўқитувчиларнинг касбий компетентлиги педагогик меҳнатнинг 

барча томонларида: касбий фаолиятда, кундалик муносабатларда, шахсият 

ривожланишида, меҳнатнинг мажмуий натижасида намоѐн бўлади ва унинг 

барча компонентлари шаклланганлигини талаб этади. Шуни таъкидлаш 

керакки, олий таьлим муассасалари ўқитувчисининг энг муҳим вазифаси 

талабаларнинг касбий компетентлиликларини барқарорлаштириш, тўлдириш 

ва узатиш механизмларини бошқариш имкониятларини босқичма-босқич 

тарбиялаш учун психолог-педагогик шароитларни яратишдан иборат. Уларни 

амалга ошириш босқичлари қуйидагича:  

 талабанинг фаолиятини ўқитувчи бошқариши;  

 ўқитувчи ва талаба томонидан касбий компетентлилик иш 

механизмларининг биргаликда бошқарилиши;  

 бўлажак мутахассиснинг касбий ўз-ўзини ривожлантиришини ўзи 

бошқариши.  

Технологик таълим ўқитувчиларини касбий компетентлигини 

шакллантиришда талабаларнинг педагогик ҳамда ишлаб чиқариш муаммоли 

вазиятларида аниқ қарор қабул қила олиш қобилиятларини ривожлантириш, 

таълим йўналиши ўқув режасидаги фанлар бўйича ахборотлар олиш 

имкониятига эга бўлишлари учун фанлараро ўзаро алоқадорликка эришиш 

асосида муаммоли вазиятли топшириқларни ишлаб чиқиш уни 

тизимлаштириш, педагог кадрлар тайѐрлаш тизими сифатини оширишда 

таълимнинг янги шаклларидан фойдаланиш, фундаментал, хусусан, педагогик 

ва техник билимларни ўзлаштиришда фанлараро узвийлик ва узлуксизликни 

таъминлаш, педагогик фанларнинг гуманитар, ижтимоий-иқтисодий, 

математика ва табиий фанлар хамда умумкасбий ва мутахассислик фанлари 

билан ўзаро алоқаси кўп қиррали муаммо бўлганлиги сабабли назарий ва 

амалий жиҳатларини илмий асослашни тақозо этади. Педагогик билим - 

субъект томонидан амалга оширилувчи барча турдаги фаолиятни йўлга қўйиш 

имконини берувчи маълумотлар тизими ҳисобланади. У ташкилий, хўжалик, 

ижтимоий ва иқтисодий мазмунга эга фаолиятнинг таркибий қисми бўлиб, 

жамият моддий ва маънавий ҳаѐтининг барча соҳаларида педагогик 

ҳусусиятларнинг намоѐн бўлишини асослайди. Ўз навбатида техник билимлар 

бўлажак мутахассисда қатъиятлилик, пухта режалаштириш, юзага келиши 

мумкин бўлган вазиятларни баҳолай олиш, вазиятга оқилона ѐндашиш каби 

сифатларни тарбиялаш имкониятига эга. Бу кўп жиҳатдан субъектнинг 

ижтимоий ва ижтимоий-педагогик йўналганлиги, шунингдек, жамият хаѐтига 

тобора чуқур сингиб бораѐтган техника тараққиѐти билан боғлиқ.  

Педагогик туркум фанлари ва умуммуҳандислик фанлари ўртасидаги 

ўзаро алоқадорлик ишлаб чиқариш йўналиши махсус технологиясининг 

санъат, маҳорат ва зукколик тарзида талқин этилади. Ўқув жараѐнига ахборот 

технологияларини кенг кўламда татбиқ этиш шароитида «педагогик 

технология» тушунчасининг моҳияти ўзгармоқда.  

BOSHLANG‟ICH TA‟LIMDA MATN TUZISHGA O‟RGATISHDA TA‟LIMIY 

O‟YINLARDAN FOYDALANISH 

 

Ergasheva Zaynura Ashrafovna 

Tayloq tumani 5-umumta'lim 

maktabining boshlang‟ich sinf o‟qituvchisi 

 

Annotatsiya: Bu maqolada boshlang‟ich sinf ona tili darslarida o‟quvchilarni 

matn tuzishga o‟rgatishda ta‟limiy o‟yinlardan foydalanish jarayoni o‟yinlar misolida 

bayon etilgan. 

Kalit so‟zlar: ona tili darslari, matn tuzish, didaktik o‟yinlar, o‟yin turlari. 

 

Mamlakatimizda yosh avlodni barkamol va har tomonlama yetuk bo‘lib voyaga 

yetishlarida ta‘lim tizimida yangicha yondashuv va metodlardan foydalanish muhim 

o‘rin egallamoqda. Boshlang‘ich sinf ta‘limi o‘quvchilarning bilim darajalarini 

shakllantirishning muhim bo‘g‘inlaridan hisoblanadi. Mazkur bosqichni esa yanada 

samarali vositalar yordamida o‘qitish o‘quvchilarning mukammal bilim olishlarini 

ta‘minlab beradi. 

Ta‘limiy o‘yinlar o‘quvchilarning bilim, ko‘nikma va malaka darajasini 

tekshirishda qo‘llaniladi. Ona tili darslarida o‘quvchilarning savodini chiqarish, 

grammatik tushunchalarini shakllantirish, ularning nutqiy va imloviy savodxonligini 

oshirishda qo‘laniladigan usullar, mashqlar va variantlar juda ko‘p. Fonetik, 

grammatik, orfografik tushunchalarini mustahkamlash, nutqiy malakalarni 

mukammal shakllantirishda ona tili fanidan belgilangan mashqlar qatorida ta‘limiy 

o‘yinlar muhim o‘rin tutadi. Didaktik va ta‘limiy o‘yinlar ta‘limning ko‘rgazmaliligini, 

o‘quvchilar nutqi harakatini o‘z ichiga oladi, buning natijasida idrok etishda 

mushtaraklik vujudga keladi. Bu o‘quvchilar o‘qituvchidan eshitgan ma‘lumotlarni va 

bilimlarni zexn bilan o‘ylab olishga va o‘sha aytilganlarni ifodalab berishga, ya‘ni 

ta‘limiy o‘yin qoidalarni o‘zlari bajarishga imkon beradi. Ta‘limiy o‘yinlarning bu 

tarzda tuzilishi xususiyatlari o‘quvchilarning faoliyatini tahlil qilish imkoniyatini 

tug‘diradi, shu bois ular o‘yin vaqtida qiziqish bilan harakat qiladi. 

O‘yinni tashkil qilishda o‘qituvchi quyidagi tamoillarga amal qilishi kerak: 

-o‘yin qiziqarli, sodda, tushunarli, aniq bo‘lsin; 

-o‘yin mavzuga mos, chuqur mazmunli bo‘lsin; 

-o‘yinda iloji boricha ko‘proq o‘quvchi ishtirok 

etsin; -o‘yinda qiziqarli narsa ko‘p bo‘lsin; 

-o‘yin o‘tkazilishi muddati, tartibi aniq bo‘lsin; 

-o‘yin o‘quvchilarning muayyan malakalarini 

shakllantirsin; -o‘yin g‘oliblari rag‘batlantirilib borilsin. 

